
   

  

 
 
Kralendijk, 17 di mart 2021 
 
Re: medidanan di COVID MBO 
 
Apresiado studiante, mayor/kuidadó, 
 
Mañan Boneiru ta pasa pa nivel di riesgo 6. EBT a indiká ku mester duna tur lès online ku eksepshon di lès 
pa e klasnan di èksamen i studiantenan vulnerabel. 
 
Kiko esaki ta nifiká eksaktamente pa nos MBO? 

- Klasnan di èksamen 
o Nos ta ofresé lès di práktika segun roster. 
o Nos ta ofresé nos materianan genériko mas tantu posibel online, pero ta hasi eksepshon pa 

un kantidat chikitu di grupo. Nan sí mester bin skol. 
o Wak bon riba bo roster kiko ta bálido pa bo klas! 

 
- Studiantenan vulnerabel 

o Nos tin kontakto ku diferente studiante ku no por studia bon na kas. Nan tin mag di bini skol 
pa traha den e lokal serka Lianne Dolleman. 

o Bo ta kere ku esaki ta konta pa bo? Tuma kontakto ku bo Slb’er. 
 

Enseñansa online  
Pues, for di djaweps tur klas ta haña lès online. Esei ta nifiká ku bo mester sigui kada lès segun e roster. 
Nos ta ferwagt ku bo ta sinta na tempu i nèchi bistí dilanti di pantaya. Na komienso di lès e dosente di 
materia ta anotá presensia. 
 
Ta importante pa e próksimo simannan bo atendé seriamente ku bo lèsnan, entregá tarea na tempu, i 
mantené bo nèchi na palabrashon. Bo no ta logra? Laga bo dosente di materia òf Slb’er sa. Nos ta kla pará 
pa yuda bo! 
 
Fasilidat 
Bo no tin fasilidat di internèt na kas? Bo lèptòp ta dañá òf otro hende ta us’é? Tuma kontakto tambe ku bo 
Slb’er. Nos tin vários lèptòp ainda ku nos por fia. E depósito ta $15 pa e lèptòpnan bieu i $25 pa esnan 
nobo. 
 
BPV 
Bo BPV a stòp? E or’ei tambe ta importante pa bo tuma kontakto ku skol i wak e tarea/enkargonan ku sí bo 
por hasi. Pèrkurá pa bo usa bo tempu útilmente! 

 
Bo tin pregunta relashoná ku e karta akí?  
 
Tuma kontakto ku bo lider di tim:  

Vanessa Daniel (vanessa.daniel@sgbonaire.com), Dienstverlening, Welzijn en Media 
Joery den Biggelaar (joery.den.biggelaar@sgbonaire.com), Zakelijke Dienstverlening en ICT 
Veruscka Bernabela (veruscka.bernabela@sgbonaire.com), Bouw en Techniek 
Ariadna Timp (ariadna.timp@sgbonaire.com), Sport & Bewegen, Horeca & Toerisme.  
 
 
Ku saludo kordial, 
 
Liset de Keijzer        
Drektor di unidat MBO 

